
  जाये ? चैतन्यभगवान जगमगा उठा, उसे कैसे जानें ? वास्तव में तो शिष्य स्वयं ही ऐसा भेदज्ञान 

प्रकट करने को तत्पर हुआ है, इसलिये इतनी उत्कंठा से प्रश्न करता है । 

तब आचार्यदेव उससे कहते हैं कि--ज्ञानी अपने ज्ञानमय परिणाम को ही करते हैं; ज्ञानमय 

परिणाम का ही कर्तृत्व और रागादि का अकर्तृत्व, वह ज्ञानी को पहिचानने का चिह्न है । जिसप्रकार 

बड़े राजा-महाराजाओं के ध्वज पर जो चिह्न होता है, उसे देखकर उन्हें पहिचाना जाता है; 

उसप्रकार ज्ञानी-धर्मात्मा तो राजाओं के भी राजा हैं, उन्हें पहिचानने का कोई चिह्न है ? तो कहते हैं 

कि- हाँ; रागादि के अकर्तृत्वरूप जो ज्ञानपरिणाम, वही ज्ञानी के धर्मध्वज का चिह्न है, उसी चिह्न 

द्वारा ज्ञागाराजा को पहिचाना जाता है। और इसप्रकार ज्ञानपरिणाम द्वारा ज्ञानी को पहिचाननेवाला 

जीव स्वयं भी उस काल ज्ञानस्वरूप होकर कर्तृत्वरहित हुआ शोभायमान होता है । 

--इसप्रकार सम्यग्दृष्टि जीव का चिह्न बतलाया। वाह ! बड़ी अद्भुत बात कही है, जो 

जागृत होकर समझे, उसकी समझ में आ सकता है। ( समयसार गाथा ७५ के प्रवचनों से ) 

v 
ne मोक्षार्थी जीव को 2 

मुक्त होने का उपाय बतलाते हैं 

    

  

  

    

    

  

  

  

जो जीव मोक्षार्थी है, जो बंधन से छूटना चाहता है, उसे आचार्यदेव बंध और मोक्ष के 

कारण समझाकर कहते हैं कि हे जीव! स्वद्रव्य के आश्रय से मुक्ति और परद्र॒व्य के आश्रय से 
बंधन है--ऐसा जानकर तू परद्र॒व्य का आश्रय छोड़ और स्वद्रव्य का आश्रय ले। उसके लिये 

स्व-पर का भेदज्ञान कर... उपयोग का तथा राग का भी भेदज्ञान कर! तेरा उपयोगस्वरूप आत्मा 

राग से और परद्वव्यों से भिन्न है--ऐसा भलीभाँति जानकर उपयोग के साथ एकता कर। ऐसा 
करने से तेरे बंधन छूट जायेंगे और तू मुक्त हो जायेगा। 
  

  (बंध अधिकार पर पृज्य गुरुदेव के प्रवचनों से) 

--कार्तिक कृष्णा ३-४, संवत्‌ २०१६-- 

समयसार में शुद्धात्मा बतलाने की प्रधानता है; बंधन की प्रधानता नहीं है । 

वास्तव में आत्मा का ज्ञायकस्वभाव है; वह ज्ञायकस्वभाव स्वयं बंधरूप नहीं है, किंतु    

  अबंधस्वभावी है । प्रारम्भ में ऐसे अबंधस्वभावी-चित्स्वभावी शुद्ध आत्मा को ' नम: समयसाराय ' 

कहकर नमस्कार किया। वह शुद्ध आत्मा स्वानुभूति से प्रकाशमान है ;--किसी राग से या विकल्प 

से वह प्रकाशमान नहीं होता | ऐसा शुद्ध आत्मा एकत्व-विभक्त है, उसका इस समयसार में कथन 

है। इसलिये इस बंध अधिकार में भी बंधन की प्रधानता कही है किंतु बंधनरहित अबंधस्वरूपी 

शुद्ध आत्मा बतलाने की ही प्रधानता है । 
बंधन का स्वामी मिथ्यादृष्टि है.... सम्यग्दृष्टि शुद्धात्मा का ही स्वामी है। 

बंध का अधिकार किसे है? बंधन की प्रधानता किसे है ? और बंधन का स्वामी कौन 

है ?--तो कहते हैं कि मिथ्यादृष्टि ही बंधन का स्वामी है अर्थात्‌ मिथ्यादृष्टि को ही बंधन होता है । 

सम्यग्दृष्टि तो शुद्ध आत्मा का ही स्वामी है, शुद्ध आत्मा के स्वामित्व में उसे बंध के साथ एकता 

नहीं होती अर्थात्‌ उसे सचमुच बंधन नहीं होता। आत्मा के अबंधस्वभाव को नहीं देखनेवाला 

अज्ञानी ही बंध का कर्ता होता है । आत्मा के अबंधस्वभाव को देखनेवाला धर्मात्मा, बंध को अपने 

से भिन्न जानता हुआ बंध का कर्ता नहीं होता, वह अबंधभावरूप निर्मलभाव को ही करता है । 

मोक्ष का मूल भेदज्ञान; बंध का मूल मिथ्यात्व 

अबंध चैतन्यस्वभाव में जिसकी एकता नहीं है और बंधभाव में एकता है, उसी को बंधन 

और संसार भ्रमण होता है; इसलिये राग के साथ उपयोग की एकतारूप जो मिथ्यात्व है, वही संसार 

का मूल है | प्रगट है कि मिथ्यात्व ही आसख्रव और बंध है; और उपयोग तथा राग की भिन्नतारूप जो 

भेदज्ञान, वह मोक्ष का मूल है; भेदज्ञान होने पर जीव, राग में एकतारूप परिणमित नहीं होता, किसी 

भी राग से करने योग्य नहीं मानता; इसलिये उसे बंधन या संसार- भ्रमण नहीं होता । इसप्रकार मोक्ष 

का मूल भेदज्ञान है और बंध का मूल मिथ्यात्व है । 
हे जीव! तू बंध-मोक्ष के कारण को जान! --स्वद्रव्याञित मोक्ष; परद्र॒व्याश्रित बंध । 

भाई | तुझे मोक्ष प्राप्त करना है ? बंधन से अपने आत्मा को छुड़ाना है ?--तो मोक्ष का कारण 

क्या और बंध का कारण क्या ?--उन दोनों को जानकर मोक्ष के कारण का आदर कर और बंध के 

कारण को छोड़ ! 

शुद्ध चैतन्यमय अबंधस्वभावी ऐसा जो तेरा स्वद्रव्य, उसका आश्रय ही मोक्ष का कारण है 

और परद्॒व्य का आश्रय, बंध का कारण है । 

हे मोक्षार्थी जीवों! तुम स्वद्रव्य का आश्रय करो । 

परद्रव्य कहीं बंध का कारण नहीं है, किंतु परद्रव्य की ओर झुकते हुए परिणाम ही बंध का 

कारण है | परद्वव्य तो निमित्त है, वह निमित्त स्वयं कहीं बंध का कारण नहीं है, परंतु उस निमित्त 

का आश्रय करनेवाला जीव स्वयं अपने विभाव परिणाम के कारण ही बंधता है। और चिदानन्द 

स्वरूप स्वद्र॒व्य के आश्रय से होनेवाले निर्मल परिणाम मोक्ष के कारणरूप हैं | इसप्रकार, स्वद्रव्य 

एवं परद्रव्य के आश्रय को मोक्ष और बंध का कारण जानकर, हे मोक्षार्थी जीवो ! तुम मोक्ष के लिये 

स्वद्रव्य का ही आश्रय करो और परद्रव्य का आश्रय छोड़ो | परद्रव्य के आश्रय से होनेवाला जो 

व्यवहार, उसे पूर्णतः छोड़कर स्वद्रव्य के आश्रय से निश्चय श्रद्धा-ज्ञान-चारित्र प्रगट करो... वही 

मोक्ष का कारण है। 

परम्परा कारण का अर्थ सच्चा कारण नहीं है। 

बंधन के कारण का निमित्त हो-इतनी ही परद्र॒व्य के कार्य की मर्यादा है, परंतु बंधन का 

भी कारण हो --ऐसी उसकी मर्यादा नहीं है। अब, बंध के कारण का निमित्त होने से परद्र॒व्य को 

परम्परा बंध का कारण कहा जाये, तब भी वह स्वयं कहीं बंध का कारण नहीं होता; उसी प्रकार 

CRAM ऐसे व्यवहाररत्नत्रय को कदाचित्‌ परम्परा मोक्ष का कारण कहा जाये तो वहाँ भी 

ऐसा समझना चाहिये कि वह व्यवहार स्वयं कहीं मोक्ष का कारण नहीं है; मोक्ष का कारण तो 

स्वद्रव्य के आश्रय से होनेवाला निशचयरत्नत्रय ही है। व्यवहार की ऐसी मर्यादा नहीं है कि वह 

मोक्ष का कारण हो सके। मोक्षमार्ग के साथ सहकारीरूप से निमित्त हो, इतने में ही व्यवहार का 

कार्य क्षेत्र पूरा हो जाता है । इस मर्यादा से आगे बढ़े तो वह जीव निएचय-व्यवहार की मर्यादा का 

उल्लंघन करनेवाला मिथ्यादृष्टि है। इसीप्रकार परद्रव्य को बंध का कारण माने, वह भी स्व-पर 

की मर्यादा को लाँघनेवाला मिथ्यादृष्टि ही है। 

जिनोपदेश परा श्रय छुड़ाकर सवा श्रय करता है। 

स्वद्रव्य के आश्रय से बंधन नहीं होता, बंधन तो परद्रव्य के ही आश्रय से होता है; इसलिये 

परद्र॒व्य का आश्रय छुड़ाकर स्वद्र॒व्य का आश्रय कराने के हेतु शास्त्रों में ऐसा भी उपदेश देते हैं कि 

तू परद्रव्य को छोड़! वहाँ परद्रव्य को छोड़ने का तात्पर्य परद्रव्य का आश्रय छोड़ना ही है। 

जिनोपदेश का तात्पर्य पराश्रय छुड़ाकर स्वाश्रय कराना है, क्योंकि ऐसा करने से ही जीव को सुख 

होता है। 

मोक्षार्थी को निश्चय का ही आश्रय क्‍यों करना चाहिये ? 

स्वाश्रय से मोक्ष, पराश्रय से बंधन 
(समयसार-बंध अधिकार के प्रवचनों से ) 

प्रश्न--बंध का कारण क्या है ? 
उत्तर--बंध का कारण अज्ञानमय अध्यवसाय है; इसलिये वह छोड़नेयोग्य है | 

प्रश्न-- अध्यवसाय का अर्थ क्‍या ? 

उत्तर-मैं परजीवों को मारूँ-बचाऊँ या सुखी-दुःखी करूँ--ऐसी कर्तृत्वबुद्धिरूप जो पर 

के साथ एकता; अथवा ज्ञान में ज्ञात होनेवाले धर्मादिक ज्ञेय पदार्थों के साथ एकता; अथवा “मैं 

मनुष्य ही हूँ'--ऐसी उन मनुष्यादि पर्यायों में एकता;--ऐसी एकताबुद्धि का अभिप्राय, वह 

अज्ञानी का अध्यवसाय है और वही बंध का कारण होने से मोक्षार्थी को वह छोड़ने योग्य है । 

प्रश्न-- आचार्यदेव ने अध्यवसाय छोड़ने को कहा है, परंतु व्यवहार तो छोड़ने योग्य नहीं 

हैन? 
उत्तर-व्यवहार भी सम्पूर्ण छोड़ने योग्य है। आचार्यदेव कलश १७३ में स्पष्ट कहते हैं 

कि--'सर्व वस्तुओं में जो अध्यवसाय होते हैं, वे समस्त अध्यवसान जिनभगवंतों ने पूर्वोक्त रीति 

से त्यागने योग्य कहे हैं; इसलिये हम ऐसा मानते हैं कि--' पर जिसका आश्रय है, ऐसा व्यवहार ही 
सम्पूर्ण छुड़ाया es |” 

WA SER Al oh किसलिये छुड़ाया है ? 

उत्तर-क्योंकि अध्यवसाय की भाँति व्यवहार को भी पराश्चितपना ही है, और वह 

पराश्रित व्यवहार, बंध का ही कारण है; इसलिये मोक्षार्थी मुमुक्षु को वह व्यवहार वास्तव में छोड़ने 

योग्यहै। 

प्रश्न--समस्त व्यवहार छोड़ने योग्य है--ऐसा जानकर मुमुश्षु को क्या करना चाहिये ? 

उत्तर-पराश्रित ऐसा समस्त व्यवहार जिनभगवंतों ने छुड़ाया है; तो फिर सत्पुरुषों एक 

सम्यक्‌ निश्चय को ही निष्कंपरूप से अंगीकार करके शुद्धज्ञानघनस्वरूप निजमहिमा में स्थिरता 

क्यों धारण नहीं करते ! मोक्षार्थी को निश्चयनय द्वारा अर्थात्‌ शुद्ध आत्मस्वरूप के आश्रय द्वारा 

समस्त व्यवहार छोड़ने योग्य है, अर्थात्‌ समस्त पराश्रय छोड़ने योग्य है। 

प्रश्न--मुमुक्षु को निश्चयनय का ही आश्रय किसलिये करना चाहिये ? 

उत्तर-क्योंकि आत्माश्रित ऐसे निश्वयनय का आश्रय करनेवाले ही मोक्ष प्राप्त करते हैं; 

इसलिये मोक्षार्थी को उसका आश्रय करने योग्य है | 

प्रश्न--मुमुश्षु को व्यवहार का आश्रय किसलिये छोड़ना चाहिये ? 

उत्तर-क्योंकि पराश्रित ऐसे व्यवहार का आश्रय बंध का ही कारण है, उसके आश्रय से 

कभी भी मुक्ति नहीं होती, इसलिये मोक्षार्थी को वह छोड़ने योग्य है | 

प्रश्न--व्यवहार को छोड़कर, संत क्या करते हैं ? 
उत्तर--संत-मोक्षार्थी-सत्पुरुष व्यवहार का अवलंबन छोड़कर, सम्यक्‌ प्रकार से एक 

निश्चय को ही निष्कंपरूप से अंगीकार करके शुद्धज्ञानस्वरूप निज महिमा में स्थिर होते हैं । 

प्रश्न--सम्यग्दर्शन प्राप्त करने का उपाय क्या है ? 

उत्तर--सम्यग्दर्शन प्राप्त करने का उपाय भी उपरोक्तानुसार ही है। श्रद्धा-ज्ञान में व्यवहार 

के आश्रय की बुद्धि छोड़कर परमार्थ-निश्चय चिदानन्दस्वभाव का आश्रय करने से ही सम्यग्दर्शन 

होता है। 

प्रश्न--शास्त्रों का हृदय क्या ? ज्ञानी का हृदय क्या ? और मोक्षार्थी का कर्तव्य क्या ? 

उत्तर--ज्ञानी का और सर्व शास्त्रों का हार्द यह है कि निश्चयरूप शुद्ध चैतन्यस्वभाव का 

आश्रय करना चाहिये और व्यवहार का आश्रय छोड़ना चाहिये । मोक्षार्थी का कर्तव्य भी यही है। 

प्रश्न--स्व-पर की एकत्वबुद्धि तथा व्यवहार--इन दोनों में समानता किसप्रकार है ? 

ऊत्तर-पराश्रयता की अपेक्षा से उन दोनों में समानता है; इसलिये भगवान ने जिसप्रकार 

स्व-पर की एकत्वबुद्धिरूप पराश्रय छुड़ाया है, उसीप्रकार समस्त व्यवहार भी पराश्रनित होने से 

छुड़ाया है ।एक पराश्रय छोड़ने को कहकर सर्व परा श्रय छोड़ने योग्य ही हैं --ऐसा आचार्यदेव ने 

स्पष्ट समझाया है। मिथ्यादृष्टि का पराश्रय हो या सम्यग्दृष्टि का हो--दोनों पराश्रय बंध के ही 

कारण हैं, इसलिये उस परा श्रयरूप समस्त व्यवहार को मोक्षमार्ग में से निषेध किया है। मोक्षमार्ग 

तो एक स्वाश्रयरूप ही है। 

प्रश्न--बंध-मोक्ष का संक्षिप्त सिद्धांत क्या है ? 
Se स्वाश्रय से मोक्ष-पराश्रय से बंधन '--यह बंध-मोक्ष का संक्षिप्त सिद्धांत है । 

प्रझ्न--कौन मुक्ति प्राप्त करता है ? 

SAL STMT के आश्रयरूप निश्चयनय का जो आश्रय लेते हैं, वे ही मुक्ति प्राप्त करते हैं । 

प्रश्न--कौन मुक्ति प्राप्त नहीं करता ? 

उत्तर--जो पराश्रित ऐसे व्यवहार का आश्रय लेते हैं, वे मुक्ति प्राप्त नहीं कर पाते । 

प्रझ़्न--किसे बंधन होता है ? 

उत्तर--जो शुद्धनय का आश्रय छोड़ते हैं, उन्हीं को बंधन होता है । 

प्रश्न--किसे बंधन नहीं होता ? 

उत्तर--जो शुद्धनय का आश्रय लेते हैं, वे कर्मों से नहीं बँधते । 

इसलिये हे मोक्षार्थी जीवो ! 

ज्ञानानन्दस्वरूप निज आत्मा को समस्त पर से तथा समस्त विभावों से भिन्न जानकर, निज 

शुद्धात्मा का आश्रय करो... और समस्त पर का आश्रय छोड़ो--ऐसा संतों का उपदेश है। शुद्ध 

आत्मस्वभाव का आश्रय करने से ही सम्यग्दर्शन-ज्ञान-चारित्र प्रगट होकर परमानन्दरूप मोक्षपद 

की प्राप्ति होगी । 

  
  

  

प्रभो! आपके बतलाये हुए मोक्षमार्ग पर 

हम चले आ रहे हैं-- 
“अंत सौ कर्मोतणो करी नाश ओ ज विश्विवडे, 
उपदेश पण अम ज करी निर्वृत्त थया, नमुं तेमने। 

आचार्यदेव ने स्वयं स्वानुभव से जो मोक्षमार्ग प्रगट किया, उसमें मति को व्यवस्थित करके 

निःशंकतापूर्वक कहते हैं कि--अहो ! अनंत तीर्थंकर भगवंतों ने स्वयं इसी एक मोशक्षमार्ग का 

अनुभव करके मुमुश्षुओं को दर्शाया है । 

परम कल्याणरूप निः:श्रेयस अर्थात्‌ मोक्ष, उसकी प्राप्ति का त्रिकाल एक ही उपाय है 

कि--सर्वतः शुद्ध भगवान अरहंतदेव के द्रव्य-गुण-पर्याय को पहिचानकर, उन्हीं जैसे अपने शुद्ध 

आत्मा को जानने से सम्यग्दर्शन होता है और दर्शनमोह का क्षय हो जाता है ।इसप्रकार दर्शनमोह के 

क्षय से सम्यक्‌ आत्मतत्त्व को प्राप्त करके फिर उसमें एकाग्रतारूप शुद्धोपयोग द्वारा राग-द्वेष का भी 

क्षय होता है। इसप्रकार शुद्धोपयोग द्वारा राग-द्वेष का सर्वथा नाश करके, सर्व कर्म के क्षय से 

भगवान तीर्थंकर मोक्ष को प्राप्त हुए; अन्य मुमुशभ्षु जीवों को भी भगवंतों ने उसी मार्ग का उपदेश दिया 

है ।इसप्रकार तीनों काल मोक्षमार्ग की एक ही धारा प्रवाहित हो रही है । 

तीर्थकरों के बीच समयभेद भले ही हो, किंतु भाव में भेद नहीं है । एक तीर्थंकर किसी एक 

भाव से मोक्ष को प्राप्त हुए हों और दूसरे तीर्थंकर दूसरे भाव से--ऐसा भाव भेद नहीं है। समस्त 

तीर्थंकर एक ही भाव से (स्वाश्रित शुद्धोपयोग से ही ) कर्म क्षय करके मुक्ति को प्राप्त हुए हैं और 

हमें भी भगवान ने उसी मार्ग का साक्षात्‌ उपदेश दिया है; उस मार्ग में हमारी मति व्यवस्थित हुई 

है--ऐसा कहकर प्रमोदपूर्वक आचार्य भगवंत कहते हैं कि--अहों ! उन भगवंतों को नमस्कार 

हो... भगवंतों का बतलाया हुआ मोक्षमार्ग हमने अवधारित किया है; मोक्ष की साधना का कार्य कर 

रहे हैं ।--इसप्रकार मोक्ष की साधना करते हुए आचार्यदेव ने अरिहंतों और सिद्धों को अभेद 

नमस्कार किया है... और मुमुशक्षु भव्य जीवों के लिये भगवान का मार्ग प्रकाशित किया है । 

अहो जीवो ! इस काल में या भविष्य काल में मोक्ष का यह एक ही पंथ है । यह स्वाश्रयरूप 

शुद्धात्मप्रवृत्ति ही एक मोक्ष का माग है--ऐसा तुम निःसंदेहरूप से निर्णय करो | मोक्ष का अन्य 

कोई मार्ग नहीं है। सर्वज्ञ वीतराग भगवान के कहे हुए किसी भी शास्त्र में यह एक ही मोक्षपंथ 

दर्शाया है| मोक्षमार्ग में हमारी मति व्यवस्थित हुई है, उसमें कोई संदेह नहीं रहा । निःसंदेहरूप से 

हम ऐसे मोक्षमार्ग में परिणमित हो रहे हैं... वाह प्रभु ! आपने हमें मोक्ष का सीधा मार्ग बतलाया है 

आपके बतलाये हुए मोक्षपंथ पर हम चले आ रहे हैं... अहो! आपको हमारा नमस्कार हो 

नमस्कार हो ! 

  

  

  

  

 



सोनगढ़ समाचार 
पूज्य सत्पुरुष श्री कानजी स्वामी सुख शांति से विराजते हैं, सबेरे प्रवचन में श्री 

अष्टपाहुड़ शास्त्र का भावपाहुड़ नामक पाँचवाँ अधिकार तथा दोपहर में श्री समयसारजी शास्त्र 

में से गा० १२ वीं पर प्रवचन होते हैं, समयसारजी ऊपर पृज्य स्वामीजी के प्रवचन टेप रेकॉर्डिंग 

से रील भर लेते हैं । 

श्रावण वदी १ भगवान महावीर प्रभु की दिव्यध्वनि का दिवस (वीर शासन जयंती ) 

होने से बहुत हर्ष पूर्वक उत्सव मनाया गया था | 

wr 

  

  

  

  

नया प्रकाशन 

दशलक्षण धर्म ( प्रवचन ) 

जिसमें उत्तम क्षमादि धर्मों के ऊपर आध्यात्मिक सुंदर शैली से विवेचन है । निश्चय- 

व्यवहार धर्म कब और कैसे होता है ? यथार्थ भाव भासनपूर्वक आत्मिक शांति स्वतंत्रता का 

स्वाद लेने के लिये इसे अवश्य पढ़िये । पृष्ठ ९५, मूल्य ०.५३ 

    

समयसार प्रवचन भाग १ ( पृष्ठ ४८८ , मूल्य ४.७५ ) 

समयसारजी शास्त्र की गाथा १ से १२ ऊपर सत्पुरुष श्री कानजी स्वामी का अपूर्व 

प्रवचन है । निश्चय-व्यवहार की संधिपूर्वक यथार्थ मोक्षमार्ग की प्ररूपणा उत्तम ढंग से की गई 

है। यह अच्छी तरह संशोधित दूसरी आवृत्ति है। थोक लेने पर २५ प्रतिशत कमीशन दिया 

जावेगा। 

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 

पंचास्तिकाय ४॥) ज्ञानस्वभाव ज्ञेयस्वभाव २॥) 

मूल में भूल ll) मोक्षशास्त्र बड़ी टीका सजिल्द ५) 
श्री मुक्तिमार्ग I=) सम्यग्दर्शन (दूसरी आवृत्ति) 8 IK 
श्री अनुभवप्रकाश ॥) 6 द्वादशानुप्रेक्षा (स्वामि कार्तिकेयानुप्रेक्षा) २) 

श्री पंचमेरु आदि पूजासंग्रह ।॥।). जैनतीर्थपूजा पाठ संग्रह 
समयसार प्रवचन भाग २ 4 I) कपड़े की जिल्‍्द 8 iF) 
समयसार प्रवचन भाग ३ ४ ॥) भेद्विज्ञानसार २) 
प्रवचनसार ५) अध्यात्मपाठसंग्रह ५) 
अष्टपाहुड ३) समाधितन्त्र RE 
चिद्विलास १०). निमित्तनैमित्तिकसंबंध क्या है ? =) 
मोक्षमार्ग-प्रकाशक Al eR Yo 8 I=) स्तोत्रत्रयी ॥) 

द्वितीय भाग २) लघु जैन सिद्धांत प्रवेशिका =) 
जैन सिद्धांत प्रश्नोत्तरमाला Go ॥-) *आत्मधर्म मासिक ' लवाजम- ३) 

द्वितीय भाग ॥-) आत्मधर्म फाइलें १-३-५-६- 

तृतीय भाग IK) ७-८-१०-११-१२-१३ वर्ष ३॥।|) 
जैन बालपोथी |). शासन प्रभाव =) 

मिलने का पता-- 
अतिरिक्त श्री दि० जैन स्वाध्याय मंदिर ट्रस्ट [डाकव्यय अ ] ane (ane)             

  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।

